
Suġġett: Tliet avukati ewlenin tad-drittijiet tal-bniedem mibgħuta l-ħabs fit-Turkija 

Fl-20 ta' Ġunju 2016, tliet avukati ewlenin tad-drittijiet tal-bniedem ġew mibgħuta l-ħabs fit-Turkija. Erol 
Önderoğlu (Reporters Without Borders) kien arrestat wara li deher quddiem qorti f'Istanbul. Şebnem 
Korur Fincancı (Fondazzjoni għad-Drittijiet tal-Bniedem fit-Turkija) u Ahmet Nesin (ġurnalist u kittieb) 
kienu arrestati fl-istess ġurnata. Dawn qed jiġu akkużati b'tixrid ta' propoganda terroristika, 
apparentement minħabba li servew bħala kapijiet edituri temporanji tal-Özgür Gündem, gazzetta ta' 
kuljum li tiffoka fuq il-kunflitt bejn il-gvern u l-PKK. 

L-awtoritajiet Torok fetħu investigazzjonijiet kriminali fuq 37 mill-44 persuna li pprotestaw kontra 
ripressjoni fuq il-persunal tal-Özgür Gündem billi ngħaqdu ma' kampanja biex iservu bħala edituri 
mistiedna tal-gazzetta għal ġurnata. 

1. Il-Kummissjoni qajmet tħassib mal-gvern fit-Turkija dwar l-użu ta' leġislazzjoni kontra t-terroriżmu 
biex jiġu arrestati ġurnalisti u akkademiċi, li mhumiex akkużati li jużaw il-vjolenza? Jekk le, 
għalfejn le? 

2. X'konsegwenzi kellhom il-ksur tad-drittijiet tal-bniedem u l-abbuż tal-liġijiet kontra t-terroriżmu fuq 
ir-relazzjonijiet bejn l-UE u t-Turkija mid-"dikjarazzjoni" dwar il-kooperazzjoni rigward il-ġestjoni 
tal-migrazzjoni? 

3. Hemm punti ta' riferiment konkreti għat-Turkija dwar kwistjonijiet bħalma huma l-istat tad-dritt, is-
separazzjoni tas-setgħat, id-detenzjonijiet arbitrarji u l-libertà tal-espressjoni fir-rigward tad-
"dikjarazzjoni" dwar il-migrazzjoni, u l-iżviluppi reċenti se jħallu impatt fuq il-pjan biex jinfetaħ il-
Kapitolu 33? 

 


